
ҚЫЗЫЛОРДА ОБЛЫСЫНА ТАРАЙТЫН ГАЗЕТ

ТҰРАН– 
ҚАЗАЛЫ

РЕСПУБЛИКА КҮНІНЕ ОРАЙ МЕМЛЕКЕТТІК ТУ КӨТЕРУ РӘСІМІ ӨТТІ
Аудан орталығы – Әйтеке  

би  кентіндегі Рәміздер 
алаңында ұлттық мере-
ке - Республика күніне және 
Қазақстанның Егемендік ту-
ралы декларациясының  
қабылданғанына 35 жыл толуы-
на орай Мемлекеттік Ту көтеру 
рәсімі өтті. 

Ұлттық мерекеге орай 
ұйымдастырылған салтанатты 
шараға облыс әкімінің орынба-
сары Бахыт Жаханов пен аудан 
әкімі Алмасбек Есмаханов және 
зиялы қауым өкілдері, құқық 
қорғау органдарының басшыла-
ры, мемлекеттік қызметшілер, 
үкіметтік емес ұйым өкілдері мен 

белсенді жастар қатысты.
Азаматтардың  бойына ерек-

ше патриоттық көңіл-күй сый-
лайтын іс-шараға  500-ден аса 
тұрғын келді. 

Ұлттық мерекеге арналған  
рәсімде  Мемлекеттік ту сал-
танатты түрде көтеріліп, 
Мемлекеттік Гимн шырқалды. 
Мұнан соң аудан өнерпаздары 
патриоттық әндер шырқап, 
жиылғандарға мерекелік көңіл-
күй сыйлады.

Еске салайық, ұлттық мере-
ке күні бірлігіміздің символы 
– көк байрағымызды көтеруге 
арналған патриоттық акция 
еліміздің барлық аймағында өтті.

ОБЛЫС ӘКІМІНІҢ ОРЫНБАСАРЫ ЖҰМЫС САПАРЫМЕН ҚАЗАЛЫ АУДАНЫНА КЕЛДІ

 Облыс әкімінің орын-
басары Бахыт Жаха-
нов жұмыс сапарымен 
Қазалы ауданына келіп, 
аудан әкімі Алмасбек 
Есмахановпен бірге 
аудандағы бірқатар 
құрылыс нысанда-
рын аралады. Сондай-
ақ, Қазалы теміржол 
вокзалына жүргізіліп 
жатқан күрделі жөндеу 
жұмыстарының  барысын 
аралап көрді.

Т е м і р ж о л 
вокзалындағы күрделі 
жөндеу жұмыстарын 
«Қазақстан           Темір     
Жолы» ұлттық компа-
ниясы»        акционерлік 
қ о ғ а м ы н ы ң 
қ а р ж ы л а н д ы р у ы м е н 
мердігер мекеме – «Бақ 
Береке»             ЖШС 

жүргізуде. Эскиздік 
жобаға сәйкес, 
ғимараттың     іргетасы 
мен қабырғаларын 
нығайту, шатырын ауы-
стыру, есік-терезелерін  
жаңарту, жолаушыларға 
арналған күту залдарын 
заманауи   талаптарға сай 
жабдықтау, мүмкіндігі 
шектеулі азаматтарға 
қолайлы жағдай жасау, 
қауіпсіздік жүйелерін ор-
нату, сондай-ақ, вокзал 
аумағын көгалдандыру 
және брусчатка төсеу 
сынды     ауқымды 
жұмыстар атқарылатын 
болады. Бүгінде вок-
зал ғимаратының 
сыртқы жұмыстарының 
біршамасы аяқталып, ішкі 
жұмыстары  атқарылуда.

Бахыт Дүйсенұлы 

теміржол вокзалынан 
кейін Әйтеке би кентіндегі 
м ә д е н и - д е м а л ы с 
кешенінде құрылысы 
басталған спорт кешені 
мен аудандық көп 
бейінді орталық ауру-
ханасы жанынан салы-
нып жатқан 42 төсектік 
инсульт және карди-
ология орталығының 
құрылысымен танысты.

Аудан әкімі Алмасбек 
Әбілқасымұлы облыс 
әкімінің орынбасарына 
құрылыс алаңдарында     
атқарылып жатқан 
жұмыстар жайын-
да баяндады. Қазіргі 
таңда  Қазалы ауданын-
да 3 спорт нысанының 
құрылысы  жүргізіліп жа-
тыр. Соның бірі Әйтеке 
би кентіндегі салынып 

жатқан спорт кешені. 
Қазір кешеннің екінші 
қабатының   кірпішін қалау 
жұмыстары жүргізіліп, 
жалпы құрылыс 
жұмыстарының 40 пайы-
зы   аяқталған. Сонымен 
қатар, биыл Мемлекет 
басшысы Қасым-Жомарт 
Тоқаевтың тапсыр-
масымен мемлекет-
ке     қайтарылған актив-
тер қаражаты есебінен 
42 төсектік инсульт 
және кардиология 
орталығының құрылысы      
жүргізілуде. «Ауылдық 
денсаулық сақтауды 
жаңғырту» ұлттық жо-
басы аясында салы-
нып жатқан денсаулық 
нысанының құрылысы 
жыл соңына дейін 
толықтай аяқталмақ. 

Құрылыс жұмыстарымен 
мердігер мекеме – «СМП 
Кызылорда» ЖШС-і ай-
налысуда.

Аудан   орталығында    
жүргізіліп жатқан 
құрылыс жұмыстарының 
барысымен  танысқан 
облыс       әкімінің орын-
басары Бахыт Дүйсенұлы 
құрылыс жұмыстарымен 
айналысып жатқан 
мердігер мекемелердің 
басшыларына жұмыстың 
ең әуелі сапасына аса 
мән беріп,                     барлық 
нысандардың құрылысын 
мерзімінде аяқтап, ау-
дан халқының игілігіне 
табыстау керектігін   
міндеттеді.

Қазалы ауданы 
әкімінің баспасөз 

қызметі

 «МЕНІҢ РЕСПУБЛИКАМ – ҚАЗАҚСТАН!» АТТЫ САЛТАНАТТЫ ШАРА ӨТТІ
Қазалы ауданында 

егемендігіміздің  баста-
уы болған ұлттық мере-
ке – Республика күніне 
орай аудан әкімі Ал-
масбек Есмахановтың 
қатысуымен салтанат-
ты шара өтті. Әйтеке би 
кентіндегі Роза Бағланова 
атындағы аудандық 
мәдениет орталығында 
өткен шарада Қазақстан 
Р е с п у б л и к а с ы н ы ң 
Мемлекеттік Туы салта-
натты түрде сахна төріне 
шығарылып, Қазақстан 
Р е с п у б л и к а с ы н ы ң 
Мемлекеттік Гимні орын-
далды.

Салтанатты    ша-
рада аудан басшысы 
қазалылықтарды Респу-
блика күнімен құттықтап, 
өңірде жыл басынан бері 
атқарылған және алдағы 
жоспарланған жұмыстар 
жайында айтып өтті. 

-Республика күні 
— халқымыздың 
рухын көтеріп, 
елдігімізді нығайтатын, 
бірлігімізді бекемдеп, 
ынтымағымызды арт-
тыратын айшықты ме-
реке. Еліміз Тәуелсіздік 
алған соң даму жолында 
маңызды жетістіктерге 
қол жеткізді. 

Осынау үлкен 
жетістіктердің барлығына 
да киелі Сыр елінің, оның 
ішінде қасиетті Қазалы 
ауданының қосқан үлесі 
зор. Ел Президенті 
Қасым-Жомарт Кемелұлы 
мен аймақ басшысы 
Нұрлыбек Машбекұлының 
ерекше қолдауының 
арқасында жыл сай-
ын ауданымыздың 
ә л е у м е т т і к -
экономикалық серпінді 
дамуы тұрақты түрде 
қамтамасыз етіліп 
келеді. 2025 жылы ау-
дан бюджеті 18,9 млрд. 
теңгеге бекітілсе, есепті 
кезеңде нақтыланған 
бюджет көлемі 26,7 
млрд. теңгеге жетті. Жыл 
басынан бері барлық    
м а к р о э к о н о м и к а л ы қ 

көрсеткіштеріміз 100 
пайыздан артық орында-
лып, жоғары нәтижелерге 
қол жеткізіп келеміз. 
Биылғы жылдың өзінде 
Жанқожа   батыр ауылын-
да «Келешек мектептер» 
ұлттық жобасы аясын-
да   300 орындық мектеп, 
Әйтеке би кентінде «Ру-
ханият» орталығы, жаңа 
прокуратура ғимараты, 
Қазалы мәдени-демалыс     
кешені, Руханият сквері, 
Орталық алаң сын-
ды абаттандыру және 
құрылыс   жұмыстары 
жүргізілген нысандар ау-
дан халқының игілігіне 
пайдалануға берілді. 
Ақтан батыр және Абай 
ауылдары көгілдір отынға 
қосылса, бүгінде Жанқожа 
батыр, Бекарыстан би, 
«Майдакөл», Түктібаев 
елді   мекендеріне газ  
жеткізу жұмыстары 
қарқынды жүргізілуде. 
Биыл құны 1,5 млрд. 
теңгеге ауданданның 
шалғай елді мекендері  
«Сарбұлақ», «Шилі», 
«Шәкен» және «Шитүбек» 
елді мекендеріне таза 
ауыз су жеткізілуде. 
Аудандық көп бейінді 
орталық аурухана жа-
нынан 42 төсектік кар-
диология және инсульт 
орталығының құрылысы 

жүргізілуде. Әйтеке би 
кенті, Бекарыстан би 
және Қожабақы ауыл-
дарында 3 спорт кешені 
мен «Майдакөл» аулын-
да 100 орындық ауылдық 
клубтың құрылыс 
жұмыстары жүргізілуде. 
Сонымен қатар, 120 
жылдық тарихы бар 
Қазалы теміржол вок-
залына күрделі жөндеу 
жұмыстары баста-
лып, вокзал жанындағы 
теміржол үстінен өтетін 
жаяу жүргіншілер 
көпірі  қайта салыну-
да. Мұнан басқа да 
әрбір сала бойынша ау-
дан халқының игілігіне 
бағытталған жұмыстар 
жетерлік. Баршаңызды 
егемендігіміздің ба-
стауы болған ұлттық 
мереке – Республи-
ка күнімен құттықтай 
отырып, өздеріңізге 
зор денсаулық, 
о т б а с ы л а р ы ң ы з ғ а 
амандық, бақ-береке 
тілеймін, - деді аудан әкімі 
Алмасбек Әбілқасымұлы. 

Мереке қарсаңында 
а у д а н ы м ы з д ы ң 
ә л е у м е т т і к -
экономикалық дамуы 
мен өсіп-өркендеуіне 
сүбелі үлес қосқан 
қазалылықтар марапат 
төрінен көрінді. 

Аудан басшысы Мем-
лекет басшысының  
Жарлығымен  «Рза-АГРО» 
жауапкершілігі шектеулі 
серіктестігінің   директоры  
Нұрлан Имандосовтың 
«Құрмет» орденімен 
м а р а п а т т а л ғ а н ы н 
жеткізді. 

ҚР оқу-ағарту 
министрлігінің «Білім 
беру ісінің      құрметті 
қ ы з м е т к е р і » 
төсбелгісімен Аманкүл 
Тілеу, «AMANAT» 
п а р т и я с ы н ы ң 
«Белсенді қызметі 
үшін» төсбелгісімен  
Ғ.Мұратбаев атындағы 
№91 орта мектептің 
директоры Қуаныш 
Көмекбай, «AMANAT» 
партиясының  Құрмет 
грамотасымен «Бірлік»  
ауылдық округінің  әкімі  
Өтеп-Әлі Өміртай мара-
патталды.  

Мемлекеттік қызмет 
саласының ардагері 
Алғашбай Байкөбеков, 
еңбек ардагері 
Нұрылда Әбілдаев, 
аудандық мәслихаттың 
депутаты Эльми-
ра Нұрмағамбетова, 
«Мақсатбай» ша-
руа қожалығының 
жетекшісі Темірхан 
Мақсатбаев, «Қазалы Су-
Сервис» коммуналдық 

кәсіпорнының бас 
инженері Әзім Ешмұратқа 
Қызылорда облысының 
«Құрмет грамотасы» та-
бысталды. 

Ауыл шаруашылығы 
саласының    ардагері   
Ідір Дәстенге, Теміржол 
саласының ардагері, 
аудандық  мәслихаттың 
депутаты Арғын 
Орымбаевқа, ардагер 
ұстаз, ҚР «Білім беру 
ісінің үздігі» Күлзипа 
Нақан мен №17 аудандық 
олимпиадалық резервтің 
м а м а н д а н д ы р ы л ғ а н 
балалар-жасөспірімдер 
мектебінің бокс 
б ө л і м ш е с і н і ң 
ж а т т ы қ т ы р у ш ы с ы 
Бақытбек Құлбаевқа 
«Қазалы ауданының 
Құрметті азаматы» атағы 
берілді. 

Салтанатты   ша-
рада Қазақстан 
Р е с п у б л и к а с ы н ы ң 
егемендігі тура-
лы Декларацияның 
қ а б ы л д а н у ы н а 
атсалысқан сол кезеңде 
ауданнан депутат 
болған Самұрат Иман-
досов, Ажаркүл Алда-
жарова  және Оңалбай 
Қалдыбайға облыс 
әкімінің  «Алғыс хаты» 
мен Қазалы ауданының 
Құрмет грамоталары та-
бысталды. Бұдан бөлек, 
ауданның әлеуметтік-
экономикалық дамуына 
үлес қосқан     бірқатар 
азаматтар облыс және 
аудан әкімдерінің «Алғыс 
хаттарымен»    марапат-
талды. Мерекелік шара 
барысында аудандағы 
көп балалы аналарға «Ал-
тын алқа» және «Күміс 
алқа» медальдары  табы-
сталды. 

Егемендігіміздің ба-
стауы болған ұлттық ме-
реке – Республика күніне 
орай ұйымдастырылған 
мерекелік кеште аудан 
өнерпаздары ән-күйден 
шашу шашып, көпшілікке 
мерекелік көңіл-күй сый-
лады.

ӘЙТЕКЕ БИ КЕНТІНДЕГІ ЖОЛ ЖӨНДЕУ 
ЖҰМЫСТАРЫНЫҢ САПАСЫН БАҚЫЛАДЫ

Биыл «Ауыл–ел бесігі» 
бағдарламасы аясында 
аудан орталығы – Әйтеке 
би кентіндегі 14 көшеге ор-
таша және күрделі жөндеу 
жұмыстары жоспарланған 
болатын. Бүгінде кенттегі 
10 көшенің жөндеу 
жұмыстары толықтай 
аяқталып,   Желтоқсан, 
С.Жәрімбетов, Төремұрат 
жырау және Нұрхатов 
көшесінің орташа жөндеу   
жұмыстары  басталды. 

Аудан әкімі     Алмас-
бек Есмаханов кент 
көшелеріне жүргізіліп 
жатқан жөндеу 
жұмыстарының барысын 
аралап, көріп, жол сапа-
сын бақылады. Сондай-ақ 
жол құрылысымен айна-

лысып жатқан мердігер 
мекеме «Строй модуль 
Астана» жауапкершілігі 
шектеулі серіктестігінің 
жауапты өкіліне орта-
ша жөндеу жұмыстарын 
қараша айының бірінші 
онкүндігіне дейін толық, 
әрі сапалы етіп аяқтауды 
тапсырды.

Айта кетейік,        бұдан 
бөлек     аудандағы елді-
мекендердегі  4 көшені ор-
таша  және күрделі жөндеу, 
Қазалы қаласының 10 
көшесін қайта жаңғырту, 
Жанқожа батыр ауылының 
кіреберіс жолымен 
«Әлсейіт» көпірінен бастап 
Бекарыстан би ауылына 
дейінгі аралықты күрделі 
жөндеу жұмыстары 

қолға алынған болатын. 
Бүгінде бұл жұмыстардың 
бірқатары басталып, 
аяқталуға жақын.

Аудан әкімі   кент 
көшелерін аралау ба-
рысында Әйтеке би 
кентінің оңтүстік бөлігінде 
орналасқан «тесік көпір» 
атанып кеткен теміржол 
астынан өтетін өткелдің 
аумағын  көрді. Алдағы 
уақытта тиісті сала бас-
шыларына  теміржол 
астынан өтетін бұл 
өткел аумағын абаттан-
дыру, жарықтандыру 
жұмыстарын қолға алуды 
тапсырды.

Қазалы ауданы 
әкімінің баспасөз 

қызметі

«АЛТЫН КҮЗ – 2025»: ЕҢБЕК ОЗАТТАРЫ – МАРАПАТ ТӨРІНДЕ

Қазалы ауданында дала 
еңбеккерлерінің   дәстүрлі 
«Алтын күз – 2025»  мерекесіне 
орай салтанатты шара өтіп, 
еңбек озаттары марапат 
төрінен  көрінді.

Қазалы мәдени-демалыс 
кешенінде өткен мерекелік 
шараға облыс әкімінің 
орынбасары   Бахыт Жаха-
нов арнайы қатысып, ау-
дан жұртшылығы мен ауыл 
шаруашылығы саласының 
еңбеккерлеріне аймақ бас-
шысы Нұрлыбек Нәлібаевтың 
құттықтауын жеткізді.

- Баршаңызды  ұлттық ме-
реке – Республика        күнімен 
және «Алтын күз» мерекесімен 
шын жүректен құттықтаймын! 
Сыр елінің қамбасын мо-
лайтып, береке мен 
бірліктің  үлгісін көрсеткен 
аймағымыздың диқандар 
қауымы ерен еңбектің үлгісін 
көрсетуде.

Президентіміздің,  Үкіметтің 
ерекше қолдауымен «Алаштың 
анасы» атанған қасиетті  Сыр 
өңірінде   соңғы жылдары 
байыпты бастамалар қолға 
алынып, жаңа жобалар сәтті 
жүзеге асуда. Облысымыздың 
бюджеті 851 млрд.  300 млн. 
теңгеге жетіп, 2022 жылдан 
бері 233 пайызға өсті.

Бұл қаражат        
аймағымыздың ең өзекті де-
ген мәселелерін шешуге, 
тұрғындардың өмір сүру са-

пасын       жақсартуға, жаңа 
инфрақұрылымдық жобалар-
ды іске асыруға  бағытталуда. 
2021 жылы      өңірімізге 308 
млрд. теңге инвестиция тар-
тылса, биылғы жылы 720 
млрд. теңге тартылады. 

Облыс экономикасының 
негізі саласы - агроөнеркәсіп 
кешені қарқынды дамуда. 
Соңғы 3 жыл ішінде мем-
лекет тарапынан аграрлық 
саланы қолдауға 43 млрд. 
теңге қаржы бөлінді. 
Шаруашылықтар есебінен 
41 млрд. теңгеден астам ин-
вестиция тартылды. Ауыл    
шаруашылығының     жалпы 
өнімінің  көлемі  жыл сайын ар-
тып, осы жылы 234 млрд. 800 
млн. теңгеге жетеді. Бүгінде, 
осы қолдаулардың арқасында 
ерте көктемнен қара күзге       
дейін күннің ыстық-суығына 
қарамай еңбек еткен Сыр 
диқандары межелі өнімге қол 
жеткізуде. Жыл сайын «Ал-
тын күз» мерекеcін тойлаудың 
игі дәстүрін жалғап, адал 
еңбегімен төрге көтерілген 
озаттарды марапаттаудың ал-
тын арқауын үзбей келеміз. 
Еңбек адамдарын құрметпен 
марапат төріне шығару – біз 
үшін  үлкен  мәртебе. 

Қадірлі қауым! Қамбамыз 
әрдайым дәнге, қорамыз 
малға толып, халқымыздың 
құт-берекесі арта бергей.  
Баршаңызды Республика 

күнімен және ырыс-несібеге 
толы молшылық мерекесімен 
тағы да құттықтаймын, - деді 
Бахыт  Дүйсенұлы.

Мұнан  кейін, облыс әкімінің 
орынбасары аймақ басшы-
сы Нұрлыбек Нәлібаевтың 
Республика күні мен «Алтын 
дән-2025» мерекесіне орай 
жолдаған  құттықтауын аудан 
әкімі Алмасбек Есмахановқа 
табыстады. Сонымен қатар, 
ҚР Ауыл шаруашылығы 
министрлігінің «Құрмет гра-
мотасымен» «Береке» шаруа 
қожалығының жетекшісі Жа-
маладин  Өтеевті, Қызылорда 
облысының «Құрмет грамо-
тасымен»        «Қазалысушар» 
өндірістік   учаскесінің бас-
шысы Нұрлан Әбділдаевты 
марапаттады. Сондай-ақ, 
аймақтың ауыл шаруашылығы 
саласына үлес қосып жүрген 
азаматтарға облыс әкімінің 
«Алғыс хатын»  табыстады.

Салтанатты шарада аудан 
әкімі Алмасбек Есмаханов 
«Алтын дән – 2025» салта-
натты шарасы аясында ауыл 
шаруашылық саласының 
озаттарын  облыс және аудан 
әкімдерінің «Алғыс хаттары-
мен» марапаттады. Сонымен 
қатар,  жылдағы  дәстүрге сай 
өңірдің агроөнеркәсіп кешені 
саласында    үздік жетістіктерге 
жеткен еңбек озаттары да 
марапатқа ие болды. Атап 
айтсақ, «Озат бақташы», «Озат 

шопан», «Озат жылқышы», 
«Озат түйекеш», «Озат вете-
ринар», «Озат бидай өсіруші», 
«Озат жоңышқа өсіруші», 
«Озат көкөніс өсіруші», 
«Озат мақсары  өсіруші», 
«Озат агроном», «Озат кар-
топ өсіруші», «Озат бақша 
өсіруші», «Озат гидротехник», 
«Озат күріш өсіруші», «Озат 
жатка машинисі», «Озат ком-
байншы», «Озат бригадир», 
«Озат егін шаруашылығы», 
«Озат телеарна тілшісі», «Озат 
газет тілшісі» номинациялары 
берілді.

Сондай-ақ «Үздік 
шаруашылық» номинация-
сы бойынша ІIІ дәрежелі ди-
пломмен   «Мерей»       ша-
руа қожалығы, «Үздік 
шаруашылық» номинаци-
ясы бойынша ІІ дәрежелі 
дипломмен «Агро-Өркен» 
жауапкершілігі шектеулі 
серіктестігі           және 
«Агроөнеркәсіп кешенін 
дамытуда»  ең жоғарғы 
көрсеткіштерге қол жеткізген 
«Рза-Агро» жауапкершілігі 
шектеулі серіктестігі «ҮЗДІК 
ШАРУАШЫЛЫҚ» номинаци-
ясы бойынша аудан әкімінің І 
дәрежелі дипломымен мара-
патталды.

Салтанатты       шара 
соңы дала еңбеккерлерінің 
құрметіне орай аудан 
өнерпаздарының концерттік 
бағдарламасына  ұласты.

ҚАЗАЛЫДА МЕРЕКЕ АЯСЫНДА ЖӘРМЕҢКЕ ҰЙЫМДАСТЫРЫЛДЫ
Аудан орталығы – Әйтеке 

би кентінде ұлттық мереке – 
Республика күні және «Алтын 
күз-2025» мерекелеріне орай 
ауыл шаруашылығы өнімдерінің 
жәрмеңкесі өтті. 

Ауыл шаруашылығы  
өнімдерінің жәрмеңкесін облыс 
әкімінің орынбасары Бахыт Жа-
ханов пен аудан әкімі Алмасбек 
Есмаханов және мерейтойға ар-
найы келген қонақтар бірге ара-
лады.

«Алтын күз» мерекесіне 
арналған жәрмеңкеге      кент 
және ауылдық округтерден 54 
көлікке тиелген 121 тоннаға 
жуық өнімдер әкелінді. Атап 
айтсақ, 10 тонна күріш, 5 тон-

на ет, 5 тонна сүт өнімдері, 11 
тонна балық, 80 тонна картоп 

және көкөніс өнімдері, 8 тонна 
кондитерлік өнімдер, 1 тонна 

«Қазалы кәмпиті», қой, тоқты, 
қысқы мал азықтары әкелінді.

Жәрмеңкеге     келген  қонақтар    
тарапынан      Қазалының кәмпиті  
мен балық өнімдеріне сұраныс  
жоғары  болды.

Ауданның    диқандары      мен 
тауар  өндірушілері  жеміс-
жидек, көкөніс дақылдары, азық-
түлік тауарлары, ет және балық 
өнімдерін аудан тұрғындарына 
нарықтағы бағадан 10-15 пайыз 
төменгі бағада ұсынды. 

Мереке аясындағы 
ұйымдастырылған жәрмеңке - 
аудан тұрғындары үшін үлкен 
сый болды.

Қазалы ауданы әкімінің 
баспасөз қызметі

Меншік иесі: «ТҰРАН-ҚАЗАЛЫ»
жауапкершілігі шектеулі серіктестігі.

ДИРЕКТОР
Нұрбол ӘЛМӘМБЕТОВ

БАС РЕДАКТОР
Раушанбек СЕЙТЕНОВ

Ауыл – елдің  тірегі. 
Халықтың тұрмыс-
тіршілігі, кәсіпкерліктің 
дамуы, ауыл    
шаруашылығы мен 
әлеуметтік салалардағы 
жетістіктер – жергілікті 
әкімдіктің   жүйелі еңбегінің 
нәтижесі. Осы орай-
да біз «Бірлік» ауылдық 
округінің  әкімімен 
сұхбаттасып, округтің  
бүгінгі жетістіктері мен 
алдағы жоспарлары тура-
лы  әңгімелестік.

– Ө м і р т а й 
Жалғасұлы, «Бірлік» 
ауылдық округінда 
кәсіпкерлікті дамы-
ту бағытында қандай 
жұмыстар  атқарылды?

– Қазіргі  таңда округте 
41 кәсіпкерлік субъектісі 
тіркелген, олардың 
белсенділік көрсеткіші 
98 пайызды құрап отыр. 
Бұл ауыл  тұрғындарының 
кәсіпке деген ынтасының 
артқанын  көрсетеді.

2023    жылы   Қызылорда     
Өңірлік      инвестиция    
орталығынан   бірқатар   
азаматтар несие алып, өз 
кәсібін бастады. Мәселен, 
Рамазанов Аманжол 
қой шаруашылығын 
дамытуға 2,4 млн. теңге, 
ал «Жасқайрат» ша-
руа қожалығының иесі 
Жанбыршиев Бекмырза 
жылқы шаруашылығын 
өркендетуге 4 млн. теңге 
несие алып, табысты 
еңбек етіп келеді.

Сондай-ақ, жеке 
кәсіпкер   Тілеуқабылов 
Алтынбек Байзақұлы 
«Ауыл аманаты» 
бағдарламасы арқылы 3 
млн. теңге несие алып, 
«Той қызметтері» сала-
сында   жұмыс істеп жа-
тыр.

2024 жылы Тоқмырза 
Жәнібек Жақсылықұлы 
фасад өнімін шығару 
кәсібін   ашып, 4 млн. 
теңге несие      алып, 
құрал-жабдықтарын     са-
тып алды және бір   ауыл 
тұрғынын     жұмыспен   
қамтыды.

Ал, биылғы 2025 жылы, 
жеке кәсіпкер Мұрат 
Серікбол  Балапанұлы 
жылыжай шаруашылығын 
дамыту үшін 2,3 млн 
теңге несие алып, қияр, 
қызанақ, баклажан және 

гүл өсірумен айналысу-
да. Сонымен қатар, тағы 
бір            кәсіпкер  нау-
байхана және тез дайын-
далатын тағамдар өндіру 
кәсібін бастауға 5,5 млн. 
теңге несие рәсімдеді.

«Бизнес  бастау» жоба-
сы аясында  екі азамат-
ша 1 572 800 теңгеден 
қайтарымсыз грант 
алып, мал және құс 
шаруашылығын дамытып 
отыр.

– Ауыл        шаруашылығы 
саласында қандай 
жетістіктер бар?

– Барлық ауыл 
шаруашылық малда-
ры бірдейлендіріліп, 
базаға енгізілген. 
Қазіргі уақытта округте 
– 1692 уақ   мал, 869 бас 
жылқы бар.  Өткен жылы 
салыстырғанда жылқы 
санының өсімі байқалады. 
Малға арналған 
профилактикалық және 
диагностикалық шаралар      
толық   орындалды.

Ауыл тұрғындарының 
аулаларына аяқ су 
жеткізетін арықтар тазар-
тылып, бау-бақшаға су 
жіберілді.

«Таза Қазақстан» ак-
циясы аясында тазалық 
жұмыстары жүйелі 
жүргізіліп келеді.

– Білім және 
мәдениет саласына 
тоқталсақ.

– №102 орта мектепте 
37 мұғалім қызмет етеді. 
2024-2025 оқу жылында 
160 оқушы білім алуда.

Өткен жылы мектеп 
бітірген 7 түлектің 7-еуі 
де ҰБТ-ға қатысып, 6-ы 
грантқа, 1-і ақылы негізде 
жоғары  оқу орнына түсті.

Мектеп жанындағы 
«Күнікей» шағын 
орталығында 20 бала 
тәрбиеленуде, онда 6 пе-
дагог және 5 техникалық 
қызметкер жұмыс істейді.

Ауылдық      клуб 
белсенді жұмыс істеп, 
жыл басынан бері ауыл 
өнерпаздары 24 байқауға 
қатысып, 16 жүлделі 
орынға ие болды.

Кітапханада 10424 
кітап қоры бар, жыл бойы 
520 оқырман кітапхана   
қызметін пайдаланды.

– Денсаулық сақтау 
саласы бойынша 

қандай жаңалықтар 
бар?

– « Б і р л і к »       
фельдшерлік-акушерлік  
бөлімшесінде 1 фель-
дшер, 1 мейірбике еңбек 
етуде.

Жылдың 9 айында 8 
сәби дүниеге келді, ана 
мен бала өлімі тіркелген 
жоқ.

Бұл – медициналық 
қызметтің сапасы мен 
тұрғындардың денсаулық 
мәдениетінің артуының 
көрсеткіші.

– Ауылда қоғамдық 
және рухани өмір қалай 
дамуда?

– Округ орталығындағы 
«Рамберді ишан» мешіті 
үздіксіз қызмет көрсетіп 
келеді. Имам Әлжанов     
Сәбит Әлімжанұлының 
бастамасымен тұрғындар 
мен жастар арасын-
да тәрбиелік және діни 
бағыттағы шаралар жиі 
өткізіледі. Оған «Туған 
жерге тағзым» акциясы 
аясында ауыл түлектері 
мен кәсіпкерлер 
демеушілік жасап келеді.

Мектеп  түлектері 
мешіт қоршауын орна-
тып, мектеп ауласына су 
бұрқақ орнатты.

Мешітке қосымша са-
рай мен 200  адамдық  ас-
хана салынды.

– Ауыл тұрғындары 
қандай өзекті 
мәселелер көтеріп, ол 
қалай шешімін табуда?

– Ауыл    тұрғындарының 
өтініші бойынша интер-
нет желісінің сапасын 
арттыру мақсатында 
округ әкімі аппараты мен 
ауыл азаматтарының 
бірлесуімен  байланыс 
мұнарасы орнатылып, 
Kcell және  Beeline  опе-
раторларымен келісім  
жасалды. Қазір интернет 
жүйесі тұрақты  жұмыс 
істеп тұр.

– С ы б а й л а с 
жемқорлық   пен құқық 
бұзушылықтың алдын 
алу бағытында қандай 
жұмыстар атқарылуда?

– Жыл көлемінде сы-
байлас жемқорлыққа 
қатысты арыз-шағымдар 
түскен жоқ, сондай-ақ 
мұндай теріс әрекеттерге 
жол берілген емес. 
Бұл бағытта ауылдық 

округ әкімі аппара-
ты тұрғындармен, жа-
стармен, мемлекеттік 
қ ы з м е т к е р л е р м е н 
және білім саласы     
өкілдерімен жүйелі түрде 
түсіндіру    және алдын 
алу    жұмыстарын жүргізіп 
келеді.      Әр тоқсан       сай-
ын              «Адалдық сағаты», 
«Сыбайлас жемқорлық 
– қоғам дерті», «Пара-
сыз болашаққа бірге!» 
тақырыптарында кез-
десулер, дөңгелек 
үстелдер және семинар-
лар ұйымдастырылды. 
Мұндай іс-шаралардың 
басты мақсаты – халық 
арасында заңға деген 
құрметті қалыптастыру, 
әділдік пен ашықтық 
қағидаттарын дәріптеу.

Сонымен қатар, 
ауылдық округ әкімдігі 
мен мектеп ұжымының  
бірлесуімен       «Адал 
ұрпақ» еріктілер клу-
бы жұмыс істейді. Клуб 
мүшелері   жастар арасын-
да әділдік пен адалдыққа, 
ж а у а п к е р ш і л і к к е 
тәрбиелеу бағытында 
түрлі акциялар, 
пікірталастар өткізіп 
келеді.

Одан бөлек, 
м е м л е к е т т і к 
қызметкерлердің  этика 
талаптарын сақтауына, 

қызметтік әдеп кодексін 
орындауына ерекше  на-
зар   аударылады.

Барлық  қызмет   
түрлері «ашық әкімдік» 
қағидатымен, яғни  
халықтың   қатысуымен 
және ашық  форматта  
жүргізіледі.

С ы б а й л а с 
жемқорлықтың алдын 
алу мақсатында округ 
бойынша әлеуметтік     
желілер мен хабар-
ландыру тақталары 
арқылы ақпараттық ма-
териалдар жарияланып, 
тұрғындардың құқықтық 
сауатын арттыру 
бағытындағы жұмыстар 
жүйелі түрде жалғасуда.

– Соңында округтің 
алдағы жоспарына 
тоқтала кетсеңіз?

– Алдағы уақытта 
ауылды дамытуға 
бағытталған жобалар 
жалғасын табады. Негізгі 
мақсат – халықтың    әл-
ауқатын арттыру, жа-
старды жұмыспен 
қамту және ауылдың 
и н ф р а қ ұ р ы л ы м ы н  
жақсарту.

Бірлігіміз бекем болса, 
мақсатымыз  да  айқын 
болмақ.

Әңгімелескен
Ұлпан Ібраш,

«Тұран-Қазалы»

«БІРЛІК» АУЫЛЫ–БЕРЕКЕНІҢ БАСТАУЫ


